
Ҷанбаҳои методологии арзёбии иқтидори саноатӣ дар иқтисодиёти минтақа баррасӣ 

шудааст. Дар он усулҳо ва нишондиҳандаҳои асосии муайян намудани иқтидори саноатӣ, 

инчунин принсипҳои интихоб ва татбиқи методҳои таҳлилӣ ба риштаи таҳлил кашида 

шудаанд. Зарурати таҳияи усулҳои дақиқ, ҳамаҷониба ва мутобиқ ба хусусиятҳои 

минтақавӣ барои арзёбии имкониятҳои истеҳсолӣ ва захираҳои саноатии минтақаҳо 

асоснок карда шудааст. Дар таҳқиқот усулҳои таҳлили низомманд, муқоисавӣ, оморӣ ва 

коэффисиентӣ истифода гардида, нишондиҳандаҳои истеҳсолӣ, захиравӣ ва иқтисодии 

минтақа ҳамчун заминаи арзёбии иқтидори саноатӣ мавриди таҳлил қарор гирифтаанд. 

Барои муайян намудани сатҳи истифодаи иқтидор муносибати маҷмуӣ ба таҳлили 

иқтидори воқеӣ ва истифоданашуда, инчунин таъсири омилҳои иқтисодӣ, иҷтимоӣ ва 

табиӣ ба имкониятҳои истеҳсолии минтақа татбиқ карда шудааст. Натиҷаҳои 

таҳқиқот нишон медиҳанд, ки арзёбии ҳамаҷонибаи иқтидори саноатӣ барои ошкор 

намудани захираҳои истифоданашуда, баланд бардоштани самаранокии истеҳсолот ва 

таҳияи самтҳои афзалиятноки рушди саноатии минтақа аҳаммияти муҳим дорад. 

Маводди пешниҳодшуда барои такмили механизмҳои банақшагирии стратегӣ, истифодаи 

самараноки иқтидорҳои истеҳсолӣ ва қабули қарорҳои асоснок дар сатҳи минтақавӣ 

замина фароҳам меорад. 
 

Калидвожаҳо: иқтидори саноатӣ; иқтисодиёт; минтақа; арзёбӣ; усулҳо; 

нишондиҳандаҳо; методҳо; таҳлилӣ; имкониятҳо; захираҳо  
 

Рассмотрены методологические аспекты оценки промышленного потенциала  

региональной экономики. Представлены основные методы и показатели определения 

промышленного потенциала, а также принципы отбора и применения аналитических 

методов. Обосновывается необходимость разработки точных комплексных методов 

оценки производственных возможностей и промышленных ресурсов регионов, 

адаптированных к региональным особенностям. Применены  методы системного, 

сравнительного, статистического и коэффициентного анализа, а производственные, 

ресурсные и экономические показатели региона рассмотрены в качестве основы для 

оценки промышленного потенциала. Для определения уровня его использования применён 

комплексный подход к анализу фактически используемого и неиспользуемого потенциала, 

а также учтено влияние экономических, социальных и природных факторов на 

производственные возможности региона. Показано, что комплексная оценка 

промышленного потенциала имеет важное значение для выявления неиспользуемых 

резервов, повышения эффективности производства и определения приоритетных 

направлений регионального промышленного развития. Представленные материалы 

создают основу для совершенствования механизмов стратегического планирования, 

эффективного использования производственных мощностей и принятия обоснованных 

решений на региональном уровне. 
 

Ключевые слова: промышленный потенциал; региональная экономика; методы оценки; 

показатели; анализ; производственные возможности; ресурсы; принципы 
 

The article examines the methodological aspects of assessing the industrial potential of a 

regional economy. It presents the primary methods and indicators for determining industrial 

potential, as well as the principles governing the selection and application of analytical 

methods. The study substantiates the need to develop precise, comprehensive methods for 

assessing the production capabilities and industrial resources of regions—methods that are 

adapted to specific regional characteristics. Methods of systems, comparative, statistical, and 

ratio analysis were employed, with the region's production, resource, and economic indicators 

serving as the basis for assessing its industrial potential. To determine the level of utilization, a 

comprehensive approach was applied to analyze both the potential actually in use and that 

remaining untapped, while also accounting for the impact of economic, social, and natural 

factors on the region's production capabilities. It is demonstrated that a comprehensive 

assessment of industrial potential is crucial for identifying untapped reserves, enhancing 

production efficiency, and determining priority areas for regional industrial development. The 

material presented provides a foundation for improving strategic planning mechanisms, 

ensuring the efficient use of production capacities, and making informed decisions at the 

regional level. 
 

Key-words: industrial potential; regional economy; methods of assessment; indicators; 

analysis; industrial opportunities; resources; principles  
 

Мубрамияти мавзуъ. Мубрамияти мавзуъ. Ҷумҳурии Тоҷикистон аз 68 шаҳру ноҳия 

иборат буда, аз ин шумора 8 шаҳр ва 10 ноҳия дар ҳайати вилояти Суғд ҷойгир 

мебошанд [1, с. 56–57]. Барои ноил шудан ба ҳадафҳои стратегии рушди иҷтимоию 

иқтисодии кишвар, дар шаҳру ноҳияҳо барномаҳои стратегӣ, соҳавӣ, рушди иҷтимоию 

иқтисодӣ ва дигар санадҳои дурнамои рушд таҳия ва марҳила ба марҳила амалӣ карда 

мешаванд. Татбиқи самараноки ин барномаҳо ба таҳкими иқтидори инноватсионии 

минтақаҳо, баланд бардоштани рақобатпазирии иқтисодиёт ва таъмини рушди устувори 

онҳо мусоидат менамояд. 

Бо мақсади таъмин намудани арзёбии самаранокии татбиқи ҳадафҳо ва вазифаҳои 

пешбинишуда, инчунин назорати раванди рушди иҷтимоию иқтисодӣ ва саноатикунонии 

минтақаҳо, Ҳукумати Ҷумҳурии Тоҷикистон бо қарори № 615 аз 29 декабри соли 2018 

ҳуҷҷати меъёрии «Қоидаҳои гузаронидани мониторинг ва арзёбии иҷрои санадҳои 

стратегӣ дар сатҳи миллӣ, соҳавӣ ва барномаҳои рушди минтақавӣ дар Ҷумҳурии 

Тоҷикистон»-ро қабул намудааст [2]. Тибқи талаботи ин ҳуҷҷат, натиҷаҳои татбиқи 

санадҳои стратегӣ дар асоси низоми нишондиҳандаҳои мониторинг ва арзёбӣ таҳлил 

гардида, имконияти таҳияи моделҳои гуногуни пешгӯии рушд ва муайян намудани 

роҳҳои ноил шудан ба ҳадафҳои стратегӣ фароҳам оварда мешавад. 

Тавре ки дар Стратегияи миллии рушди Ҷумҳурии Тоҷикистон барои давраи то соли 

2030 зикр гардидааст, яке аз нишондиҳандаҳои муҳими рушди иқтисодӣ афзоиши ҳаҷми 

истеҳсоли маҳсулоти саноатӣ мебошад. Аз ҷумла, дар муқоиса бо соли 2015 (бо қабули 

он ҳамчун 100 фоиз), тибқи сенарияи индустриалӣ ҳаҷми истеҳсоли саноатӣ бояд то 400 

фоиз ва тибқи сенарияи индустриалӣ-инноватсионӣ то 510 фоиз афзоиш ёбад [3, с. 82–

83]. Ноил шудан ба чунин нишондиҳандаҳо татбиқи механизмҳои муосири банақшагирӣ, 

мониторинг, арзёбӣ ва истифодаи самараноки иқтидори иқтисодию истеҳсолии 

минтақаҳоро тақозо менамояд. 

Нишондиҳандаҳои мазкур аз он шаҳодат медиҳанд, ки зарурати таҳия ва татбиқи 

моделҳои алтернативӣ ва вариативии рушди ҳар як шаҳру ноҳия ба миён омадааст. 

Чунин моделҳо бояд бо такя ба таҳлили ҳамаҷонибаи вазъи иҷтимоию иқтисодӣ ва 

иқтидори рушди минтақаҳо таҳия гардида, ба баланд бардоштани рақобатпазирии 

истеҳсоли маҳсулоти ватанӣ таҳти тамғаи «Дар Тоҷикистон истеҳсол шудааст», инчунин 

рушди иқтидори истеҳсолии корхонаҳои вилояти Суғд равона карда шаванд. 

Ин масъалагузорӣ бо моҳияти мафҳуми «идоракунии рақобатпазирӣ», ки аз ҷониби В.А. 

Быков ва Е.И. Комаров пешниҳод шудааст, ҳамоҳанг мебошад. Ба андешаи онҳо, 

«глобализатсияи муосири иқтисоди ҷаҳонӣ воқеияти объективие мебошад, ки ба фаъолияти 

корхонаҳо, минтақаҳо ва кишварҳо таъсири амиқ расонида, барои ташаккул ва таҳкими 

рақобатпазирии онҳо заминаи устувор фароҳам меорад» [4, с. 3]. Ҳамзамон, назарияи Г. 

Хамел ва К.К. Прахалад оид ба ташаккули бозорҳои оянда ва рушди афзалиятҳои рақобатӣ 

низ аҳаммияти илмии масъалаи мазкурро тақвият мебахшад [5, с. 22]. 

Дар адабиёти илмӣ иқтидори инноватсионии минтақа ҳамчун маҷмуи захираҳои 

инсонӣ, молиявӣ, истеҳсолӣ, техникӣ ва ташкилӣ, инчунин имкониятҳои мавҷудаи 

минтақа барои офаридан, татбиқ ва паҳн намудани технологияҳо, маҳсулот ва 

хизматрасониҳои нав маънидод карда мешавад. Моҳияти ин мафҳум қобилияти минтақа 

барои истифодаи самараноки имкониятҳои инноватсионӣ ба манфиати рушди устувори 

иқтисодӣ ва баланд бардоштани сатҳи рақобатпазирии онро ифода менамояд. 

Масъалаҳои арзёбӣ ва таҳлили иқтидори инноватсионии минтақаҳои Ҷумҳурии 

Тоҷикистон дар як қатор таҳқиқоти илмӣ мавриди омӯзиш қарор гирифтаанд. Аз ҷумла, 

дар асари Х.М. Муҳаббатов «Мушкилоти истифодаи табиат дар минтақаҳои кӯҳии 

Тоҷикистон» [6, с. 22] ва маҷмуаи илмии «Масъалаҳои мубрами рушди иқтисодиёти 

минтақавӣ», таҳти таҳрири умумии Ҳ.А. Одинаев [7], ҷанбаҳои гуногуни рушди 

иқтисодиёти минтақавӣ, истифодаи захираҳо ва баланд бардоштани иқтидори 

инноватсионӣ мавриди таҳлили амиқ қарор гирифтаанд. Натиҷаҳои ин таҳқиқот ҳамчун 

заминаи назариявӣ ва методологии таҳқиқоти мазкур истифода шудаанд. 

Дар ин замина, андешаи Х. Умаров низ аҳаммияти махсус дорад. Ба андешаи ӯ, 

«хавфҳои дохилӣ ва берунӣ метавонанд ба рушди Ҷумҳурии Тоҷикистон ҳамчун 

кишвари дорои иқтисодиёти дар ҳоли рушд таъсири манфӣ расонанд. Таҳлил нишон 

медиҳад, ки хавфҳои мавҷудаи рушди иқтисоди миллӣ, пеш аз ҳама, ба сатҳи пасти 

рақобатпазирии иқтисодиёт, ақибмонии технологӣ, сатҳи нокифояи фаъолияти 

инноватсионӣ ва самаранокии пасти сармоягузорӣ ба сармояи асосӣ алоқаманд 

мебошанд. Ин омилҳо дар Стратегияи миллии рушди Ҷумҳурии Тоҷикистон барои 

давраи то соли 2030 низ ҳамчун яке аз таҳдидҳои рушди иқтисодӣ баррасӣ гардидаанд» 

[8, с. 22]. Ин нуқтаи назар зарурати таҳкими иқтидори инноватсионии минтақаҳо, 

рақамикунонии истеҳсолот ва истифодаи технологияҳои муосирро ҳамчун омилҳои 

асосии баланд бардоштани рақобатпазирии иқтисоди миллӣ боз ҳам асоснок менамояд. 

Асосҳои илмӣ ва методологии масъалаи илмӣ. Асосҳои илмӣ ва методологии 

масъалаи илмӣ. Асоси назариявии таҳқиқот ба консепсияҳои иқтисодиёти инноватсионӣ, 

рушди минтақавӣ, рақобатпазирӣ, моделсозии иқтисодӣ ва дурнамосозии рушди 

иҷтимоию иқтисодӣ такя менамояд. Дар адабиёти илмӣ инноватсия ҳамчун яке аз 

омилҳои муҳими таъмини рушди устувори иқтисодиёт, баланд бардоштани самаранокии 

истеҳсолот ва рақобатпазирии субъектҳои хоҷагидорӣ арзёбӣ мегардад. 

Тибқи таърифи пешниҳодшуда, «инноватсия ва фаъолияти инноватсионӣ истифодаи 

натиҷаҳои фаъолияти зеҳнӣ (илмӣ-техникӣ) дар соҳаҳои гуногуни ҷомеа буда, ба такмил 

додани равандҳои фаъолият ва натиҷаҳои он равона гардидааст» [9, с. 22]. Ба андешаи 

Д.М. Гвишиани, «инноватсия раванди мураккабест, ки эҷод, паҳнкунӣ ва истифодаи 

воситаҳои навро бо мақсади қонеъ намудани талаботи мавҷуда ё ташаккули талаботи нав 

дар бар мегирад» [10, с. 22]. Аз ин бармеояд, ки инноватсия на танҳо офаридани 

технология ё маҳсулоти нав, балки татбиқи амалии он дар фаъолияти истеҳсолӣ ва 

идоракунӣ низ мебошад. 

Бо такя ба ин назарияҳо, мафҳуми инноватсия дар раванди саноатикунонии босуръати 

Ҷумҳурии Тоҷикистон аҳаммияти махсус касб менамояд. Тавре ки дар рӯзномаи 

«Оҷонсии содироти назди Ҳукумати Ҷумҳурии Тоҷикистон» қайд шудааст, ба даҳгонаи 

маҳсулоти асосии содиротии саноатии Ҷумҳурии Тоҷикистон маъдан ва консентратҳо 

(617,9 млн. доллар), сурма ва маҳсулоти он (499,8 млн. доллар), алюминийи аввалия 

(245,4 млн. доллар), нерӯи барқ (141,2 млн. доллар), китобу рӯзномаҳо (122,8 млн. 

доллар), мис (60,0 млн. доллар), ангишт (22,0 млн. доллар), оби маъданӣ (14,1 млн. 

доллар), сурби хом (8,0 млн. доллар), инчунин асбобу таҷҳизоти кайҳонӣ (7,6 млн. 

доллар) дохил мешаванд. [11, с.7].  Ин нишондиҳандаҳо аз мавҷудияти имкониятҳои 

воқеии рушди истеҳсолоти содиротгаро ва зарурати диверсификатсияи сохтори саноати 

миллӣ шаҳодат медиҳанд. 

Дар ин замина, масъалаи истифодаи усулҳои моделсозӣ ва ояндабинӣ барои муайян 

намудани самтҳои афзалиятноки рушди саноати минтақаҳо аҳаммияти хос пайдо 

мекунад. Аз ҷумла, дар доираи таҳқиқоти мазкур чунин масъалагузории илмӣ пешниҳод 

мегардад: агар дар ноҳияи Ашт, ки масоҳати он 2790 км² буда, аз 8 ҷамоати деҳот ва 59 

деҳа иборат аст [12, с. 87], имконияти ташкили даҳ корхонаи саноатии нав мавҷуд 

бошад, ҷойгиркунӣ ва афзалиятнокии онҳо бояд дар асоси кадом меъёрҳои илмӣ муайян 

карда шавад? 

Аз нигоҳи методологияи таҳқиқот, интихоби чунин корхонаҳо бояд бо назардошти 

маҷмӯи омилҳои иқтисодӣ, иҷтимоӣ ва экологӣ амалӣ гардад. Ба чунин омилҳо 

захираҳои табиӣ ва ашёи хом, имкониятҳои инфрасохторӣ, иқтидори энергетикӣ, 

захираҳои меҳнатӣ, омодагии минтақа ба татбиқи технологияҳои рақамӣ ва навовариҳо, 

вазъи экологӣ, имкониятҳои содиротӣ, рушди иқтисодиёти фаромарзӣ ва сатҳи 

рақобатпазирии истеҳсолот дохил мешаванд. 

Аз ин рӯ, дар таҳқиқоти мазкур пешниҳод мегардад, ки модели илмии интихоби 

самтҳои афзалиятноки саноатикунонии ноҳияҳои Ҷумҳурии Тоҷикистон таҳия карда 

шавад. Ин модел бо истифода аз усулҳои арзёбии бисёрмеъёрӣ, моделсозии иқтисодӣ, 

таҳлили сенарияҳо ва дурнамосозии стратегӣ асоснок гардида, метавонад ҳамчун 

воситаи илмӣ-амалӣ барои банақшагирии рушди минтақавӣ, ҷалби сармоягузорӣ ва 

баланд бардоштани рақобатпазирии иқтисодиёти минтақаҳо истифода шавад. 

1. Корхонаҳои истеҳсоли маҳсулоти 

агросаноатӣ. Бо дарназардошти захираҳои 

фаровони замин ва иқтидори баланди истеҳсолоти 

кишоварзӣ, корхонаҳои коркард ва истеҳсоли 

маҳсулоти агросаноатӣ (аз ҷумла, коркарди 

маҳсулоти кишоварзӣ, истеҳсоли маҳсулоти 

озуқаворӣ, консерва ва меваҳои хушк) бояд дар 

ҷойи аввал қарор гиранд. Ин корхонаҳо 

метавонанд ба баланд бардоштани сатҳи таъмини амнияти озуқаворӣ ва ҳифзи муҳити 

зист мусоидат намоянд.  

2. Корхонаҳои истеҳсоли масолеҳи сохтмонӣ. Бо дарназардошти захираҳои 

маъданӣ ва сангҳои табиии ноҳия, таъсиси корхонаҳои истеҳсоли масолеҳи сохтмонӣ (аз 

ҷумла, плита, хишт, бетон ва дигар масолеҳи сохтмонӣ) ба рушди инфрасохтор ва соҳаи 

сохтмон мусоидат хоҳад намуд. 

3. Корхонаҳои коркард ва истеҳсоли намаки ош. Истеҳсол ва коркарди 

намаки ош дар ноҳияи Ашт яке аз самтҳои муҳими саноати истихроҷ ва коркард ба 

ҳисоб меравад, ки бо дарназардошти захираҳои табиӣ ва иқтидори иқтисодии ноҳия 

метавонад дар рушди соҳа ва қонеъ гардонидани талаботи бозорҳои дохилӣ ва хориҷӣ 

нақши муҳим дошта бошад. Ноҳияи Ашт, ки дар шимоли Ҷумҳурии Тоҷикистон ҷойгир 

аст, дорои захираҳои назарраси маъданӣ, аз ҷумла намаки ош мебошад, ки барои рушди 

соҳаи истихроҷ ва коркарди он имкониятҳои мусоид фароҳам меорад. 

4. Корхонаҳои истеҳсоли электроника ва таҷҳизоти технологӣ. Вобаста ба 

сатҳи омодагии ноҳия барои татбиқи технологияҳои нав, таъсиси корхонаҳои истеҳсоли 

таҷҳизоти электронӣ ва технологияҳои иттилоотӣ метавонад ба баланд бардоштани 

самаранокии истеҳсолот ва рақобатпазирии он мусоидат намояд. 

5. Корхонаҳои истеҳсоли энергетикаи сабз. Бо дарназардошти захираҳои 

табиӣ ва имкониятҳои экологӣ, таъсиси корхонаҳои истеҳсоли энергияи 

барқароршаванда (энергияи офтобӣ, обӣ ва бодӣ) метавонад ҳамчун яке аз самтҳои 

стратегии рушди саноат ба рушди устувори экологӣ ва коҳиш додани таъсири манфӣ ба 

муҳити зист мусоидат намояд. 

6. Корхонаҳои истеҳсоли маводи шифоӣ ва дорусозӣ. Бо рушди соҳаи 

тандурустӣ ва афзоиши талабот ба маҳсулоти дорусозӣ, таъсиси корхонаҳои истеҳсоли 

доруҳои тиббӣ ва маҳсулоти шифобахши табиӣ метавонад ба беҳтар гардидани сатҳи 

саломатии аҳолӣ ва рушди саноати дорусозӣ мусоидат намояд. 

7. Корхонаҳои коркард ва истеҳсоли қум ва шағал. Бо истифодаи захираҳои 

маъдании ноҳия, таъсиси корхонаҳои коркард ва истеҳсоли қуму шағал барои эҳтиёҷоти 

соҳаи сохтмон метавонад дар таъмини рушди инфрасохтори минтақавӣ, инчунин 

сохтмони роҳҳо ва биноҳо нақши муҳим дошта бошад. 

8. Корхонаҳои истеҳсоли маҳсулоти хӯроквории экологӣ. Бо дарназардошти 

рушди соҳаи кишоварзӣ ва афзоиши талабот ба маҳсулоти органикӣ, таъсиси корхонаҳои 

коркард ва истеҳсоли маҳсулоти хӯроквории экологӣ (аз ҷумла, зироатҳои органикӣ, 

гӯшт ва шири органикӣ) метавонад ҳамчун яке аз самтҳои муҳими стратегӣ барои баланд 

бардоштани сифати маҳсулот ва таҳкими таъминоти озуқавории аҳолӣ мусоидат намояд. 

9. Корхонаҳои коркарди партовҳо. Бо дарназардошти рушди иқтисоди сабз ва 

таваҷҷуҳ ба ҳифзи муҳити зист, таъсиси корхонаҳои коркарду бозистеҳсол (рециклинги) 

партовҳо метавонад ба беҳтар гардидани вазъи экологӣ ва истеҳсоли маҳсулоти нави 

барои саноат ва истеъмол зарур мусоидат намояд. 

10.  Корхонаҳои сайёҳӣ ва хизматрасонӣ. Бо дарназардошти захираҳои табиӣ 

ва манзараҳои зебои ноҳия, рушди корхонаҳои соҳаи сайёҳӣ ва хизматрасонӣ (аз ҷумла, 

хизматрасониҳои хӯрокворӣ, истироҳатӣ ва дигар намудҳои хизматрасонӣ) метавонад ба 

рушди иқтисодиёти ноҳия мусоидат намояд. Ин самт барои рушди иқтисодиёти 

фаромарзӣ, ҷалби сармоягузорӣ ва муаррифии имкониятҳои минтақа аҳамияти муҳим 

дорад. Ҳамзамон, омодагӣ ба татбиқи навгониҳои технологӣ ва баланд бардоштани сатҳи 

рақобатпазирии истеҳсолот бояд ба инобат гирифта шавад, то ноҳияи Ашт на танҳо дар 

сатҳи миллӣ, балки дар сатҳи байналмилалӣ низ ба талаботи иқтисодиёти муосир 

ҷавобгӯ бошад. 

Бо ҳамин мазмун, барои татбиқи самараноки ин ҳадафҳо ҳар як шаҳру ноҳия бояд бо 

истифода аз моделҳои таҳлилӣ ва стратегие, ки ба хусусиятҳо ва талаботи минтақа 

мутобиқ мебошанд, барномаи рушди инноватсионии худро таҳия ва амалӣ намояд. Дар 

ин раванд иштироки фаъоли ҳамаи қишрҳои ҷомеа, пеш аз ҳама соҳибкорон ва шахсоне, 

ки имконияти ҷалби сармояи хориҷиро доранд, аҳаммияти калидӣ дорад. 

Аз ин нуқтаи назар, тавре ки Марк Гривен, Ҷорҷ Йип ва Вей Вей таъкид менамоянд, 

ҳангоми интихоби моделҳои рушд, пеш аз ҳама, бояд ба он таваҷҷуҳ зоҳир карда шавад, 

ки «инноватсияҳои устувор ба ду омил — эҳтиёҷ ба инноватсия ва имкониятҳои фароҳам 

овардани шароити зарурӣ барои татбиқи онҳо вобаста мебошанд. Қувваи истеҳсолии 

пуриқтидори Чин, имкониятҳои васеи сармоягузорӣ, шумораи зиёди соҳибкорон, 

иқтидори рушди миқёспазир дар бозори дохилӣ, инчунин анъанаҳои илмӣ ва 

муҳандисии ин кишвар ҳамчун заминаи боэътимоди ноил шудан ба ин ҳадафҳо хизмат 

мекунанд» [13, с. 20–21]. 

Бо назардошти ин, барои интихоби модели мувофиқи рушди ҳар як шаҳру ноҳия 

зарур аст, ки дар асоси таҳлили ҳамаҷонибаи имкониятҳои иқтисодӣ, иҷтимоӣ ва 

захиравии онҳо қарорҳои асоснок қабул карда шаванд. 

Пешниҳодҳо ва тавсияҳо. Бо дарназардошти зарурати интихоби моделҳои 

инкишофи алтернативӣ ва вариативии рушди инноватсионии иқтисодиёти ҳар як шаҳру 

ноҳия, инчунин бо такя ба меъёрҳои пешниҳоднамудаи Марк Гривен, Ҷорҷ Йип ва Вей 

Вей, барои ҳамаи 18 шаҳру ноҳияи вилояти Суғд моделҳои мувофиқи рушди иқтисодӣ 

пешниҳод карда мешаванд. Ин моделҳо бо назардошти хусусиятҳои иқтисодӣ, иҷтимоӣ, 

захираҳои табиӣ, иқтидори истеҳсолӣ, имкониятҳои сармоягузорӣ ва афзалиятҳои 

рақобатпазирии ҳар як шаҳру ноҳия таҳия гардида, ба 

таври зерин пешниҳод мешаванд: 

Модели рушди иқтисодии алтернативӣ ва 

инноватсионӣ барои 18 шаҳру ноҳияи вилояти Суғд 

Шаҳру ноҳияҳои таҷрибавӣ ва марказҳои тиҷоратӣ. 

Таҳияи барномаҳои рушди инноватсионӣ бо 

тақсимбандии марҳилаҳои кӯтоҳмуддат ва дарозмуддат 

бо мақсади муайян намудани самтҳои афзалиятноки 

фаъолияти соҳибкорӣ, таҳкими муҳити сармоягузорӣ ва 

баланд бардоштани рақобатпазирии маҳсулоти маҳаллӣ. 

Рушди индустрияи хурд ва миёна. Фароҳам овардани имкониятҳо барои рушди 

саноати хурд ва миёна дар ҳар як шаҳру ноҳия бо такя ба захираҳои маҳаллӣ, иқтидори 

истеҳсолӣ ва самтҳои афзалиятноки иқтисодӣ. 

Технологияҳои муосир ва рушди рақамӣ. Ҷорӣ намудани платформаҳо ва воситаҳои 

рақамӣ бо мақсади такмили равандҳои идоракунӣ, коркард ва истеҳсолот дар шаҳру 

ноҳияҳо, инчунин баланд бардоштани самаранокии истифодаи технологияҳои муосир. 

Шаффофият ва низоми омори маҳаллӣ. Ташаккули низоми муосири мониторинг, 

ҷамъоварӣ ва таҳлили маълумоти воқеӣ оид ба нишондиҳандаҳои иқтисодӣ ва иҷтимоии 

шаҳру ноҳияҳо бо истифода аз системаҳои рақамии идоракунии иттилоот. 

Барномаҳои самараноки тақсимоти захираҳо. Таҳия ва такмили барномаҳои арзёбии 

захираҳо, имкониятҳои истеҳсолӣ ва истифодаи самараноки иқтидори маҳаллӣ барои 

таъмини рушди устувор ва дарозмуддати минтақаҳо. 

Навсозии инфрасохтори нақлиётӣ. Таҳияи нақшаҳои рушди инфрасохтори нақлиётӣ 

ва роҳсозӣ дар шаҳру ноҳияҳо бо мақсади беҳтар намудани пайвастагии байни 

минтақаҳо, осон намудани дастрасӣ ба бозорҳо ва баланд бардоштани имкониятҳои 

иқтисодии онҳо. 

1. Акселераторҳо ва дастгирии соҳибкории хурд. Татбиқи барномаҳои 

акселераторӣ барои соҳибкорони маҳаллӣ, ки ба рушди босуръати стартапҳо ва 

ширкатҳои ҷавон равона шудаанд, бо пешниҳоди роҳнамоӣ, дастгирии молиявӣ, дастрасӣ 

ба инфрасохтор, курсҳои омӯзишӣ ва дигар захираҳои зарурӣ барои рушди фаъолияти 

инноватсионӣ. 

2. Мошинсозӣ ва рушди саноати корхонаҳои хурду миёна. Таҳия ва татбиқи 

чорабиниҳо оид ба рушди саноати мошинсозӣ, ҷорӣ намудани технологияҳои муосир ва 

таҳкими ҳамкориҳои истеҳсолӣ байни минтақаҳои кишвар ва давлатҳои ҳамсоя. 

3. Дастгирии занон ва ҷавонон дар истеҳсолот. Таҳия ва татбиқи барномаҳои 

махсуси дастгирии иштироки занон ва ҷавонон дар соҳаҳои истеҳсолӣ, соҳибкорӣ ва 

рушди фаъолияти инноватсионӣ дар шаҳру ноҳияҳо. 

4. Рушди аграрӣ ва истифодаи захираҳои табиӣ. Таҳия ва татбиқи барномаҳои 

рушди агросаноатӣ бо истифода аз технологияҳои инноватсионӣ, коркарди самараноки 

захираҳои табиӣ ва ташаккули низоми устувори истеҳсолоти кишоварзӣ. 

5. Таълим ва омодасозии кадрҳо дар соҳаҳои нав. Такмили низоми таълим ва 

омӯзиши касбӣ дар самтҳои муосир бо дарназардошти талаботи бозори меҳнати маҳаллӣ 

ва эҳтиёҷоти рушди иқтисодии минтақаҳо. 

6. Энергетика ва истифодаи манбаъҳои барқароршаванда. Татбиқи барномаҳои 

навсозии низоми энергетикӣ ва истифодаи самараноки манбаъҳои барқароршавандаи 

энергия дар шаҳру ноҳияҳои вилояти Суғд. 

7. Иқтисодиёти сабз ва ҳифзи муҳити зист. Таҳия ва татбиқи барномаҳои 

инноватсионии экологӣ барои ҳифзи муҳити зист, кам кардани таъсири манфии 

истеҳсолот ва рушди истеҳсолоти ба технологияҳои сабз асосёфта. 

8. Рақобатпазирии маҳсулоти ватанӣ. Тақвияти чорабиниҳо оид ба баланд 

бардоштани рақобатпазирии маҳсулоти ватанӣ таҳти тамғаи «Дар Тоҷикистон истеҳсол 

карда шудааст» дар ҳамаи шаҳру ноҳияҳо. 

9. Ҳамкорӣ бо доираҳои байналмилалӣ. Ташаккули муҳити мусоиди ҳамкорӣ бо 

кишварҳои ҳамсоя ва созмонҳои байналмилалӣ барои рушди иқтисодӣ, ворид намудани 

технологияҳои муосир ва ҷалби сармоягузорӣ. 

10. Ҳамкориҳои илмӣ ва инноватсионӣ. Таҳия ва татбиқи лоиҳаҳои муштараки 

илмӣ ва инноватсионӣ байни муассисаҳои илмӣ, таълимӣ ва ташкилотҳои байналмилалӣ 

бо мақсади рушди технологияҳои нав. 

11. Сайёҳӣ ва истифодаи захираҳои фарҳангӣ. Таҳия ва татбиқи барномаҳои рушди 

сайёҳӣ дар асоси захираҳои фарҳангӣ, таърихӣ ва табиии минтақаҳо, инчунин такмили 

инфрасохтори сайёҳӣ. 

12. Созмонҳои ҷамъиятӣ ва рушди иҷтимоии маҳаллӣ. Таҳия ва татбиқи 

барномаҳои фаъоли ҷамъиятӣ ва иҷтимоӣ, ки ба ҳамоҳангсозии имкониятҳо ва саъю 

кӯшишҳои маҳаллӣ барои таъмини рушди устувори шаҳру ноҳияҳо равона шудаанд. 

Ҳар як самти пешниҳодшуда дар доираи модели мазкур бо мақсади таҳкими рушди 

иқтисодӣ, технологӣ ва иҷтимоии шаҳру ноҳияҳои вилояти Суғд бояд ба татбиқи 

ҳадафҳои дарозмуддат ва таъмини рушди устувор равона карда шавад. Ин раванд бояд 

ба принсипҳои «Технологияҳои инқилоби чоруми саноатӣ», ки аз ҷониби Клаус Шваб 

пешниҳод гардидааст, мутобиқ бошад. Тавре ки К. Шваб ба қайд менамояд, 

«технологияҳо ва ҷомеа якдигарро ба таври мутақобил шакл медиҳанд» [14, с. 44]. 

Ин андешаро олимони тоҷик Ш.М. Саъдиев ва Ф.З. Мирзоева низ дастгирӣ намуда, 

таъкид менамоянд, ки «ташаккули низоми инноватсионии миллӣ, ки талаботи таъмини 

фаъолияти инноватсиониро дар сатҳи давлатӣ фаро мегирад, рушди иқтидори кадрии 

соҳаи илмӣ-техникӣ, баланд бардоштани фаъолияти инноватсионӣ дар корхонаҳои 

кишвар ва фароҳам овардани муҳити мусоид барои рушди инноватсияро пешбинӣ 

менамояд» [15, с. 6]. 

Аз нуқтаи назари ташаккул ва татбиқи сиёсати инноватсионӣ, андешаи А.В. 

Барышева ва дигарон низ аҳаммияти назариявӣ дорад. Ба ақидаи онҳо, «таҷрибаи 

кишварҳои тараққикарда нишон медиҳад, ки хусусияти асосии татбиқи сиёсати 

инноватсионӣ дар муқоиса бо сиёсати илмӣ-техникӣ, пеш аз ҳама, дар ҳаҷм ва 

самаранокии захираҳое мебошад, ки барои ноил шудан ба ҳадафҳои муайян равона карда 

мешаванд» [16, с. 12]. 

Хулоса, дар шароити иқтисодиёти инноватсионӣ, аз ҷумла дар Ҷумҳурии Тоҷикистон, 

татбиқи равишҳои муосири баҳогузорӣ аҳаммияти стратегӣ дорад. Истифодаи онҳо 

имкон медиҳад, ки самтҳои афзалиятноки рушди саноатӣ, сатҳи истифодаи иқтидорҳои 

мавҷуда, маҳдудиятҳои технологӣ ва норасоии захираҳо муайян карда шаванд. Илова бар 

ин, истифодаи таҳлили сенариявӣ ва мониторинги мунтазам барои мутобиқ намудани 

сиёсати саноатӣ ба талаботи бозорҳои дохилӣ ва байналмилалӣ шароити мусоид 

фароҳам меорад. 

Ҳамин тариқ, такмили пайвастаи равишҳои методии баҳогузории иқтидори саноатии 

минтақаҳо бояд ба ҳамгироии таҳлилҳои миқдорӣ ва сифатӣ, истифодаи технологияҳои 

рақамӣ, васеъ намудани базаи иттилоотӣ ва мутобиқсозии усулҳои арзёбӣ ба 

стандартҳои байналмилалӣ асос ёбад. Танҳо дар ин ҳолат арзёбии илмӣ асоснок гардида, 

метавонад ҳамчун воситаи самараноки идоракунии стратегӣ, баланд бардоштани 

рақобатпазирӣ ва таъмини рушди устувори саноатии минтақавӣ хизмат намояд. 

Иқтидори саноатии минтақаҳо ҳамчун қисми таркибии иқтидори истеҳсолии миллӣ 

тавассути низоми нишондиҳандаҳои миқдорӣ ва сифатӣ арзёбӣ мегардад. Ин 

нишондиҳандаҳо сатҳи тамаркузи истеҳсолот, дараҷаи истифодаи иқтидорҳои мавҷуда, 

самаранокии истифодаи захираҳо ва имкониятҳои навсозии технологиро инъикос 

менамоянд. Дар шароити иқтисодиёти трансформатсионӣ таҳлили чунин 

нишондиҳандаҳо аҳаммияти стратегӣ дошта, барои муайян намудани самтҳои 

афзалиятноки сиёсати саноатӣ заминаи зарурӣ фароҳам месозад. 

Бинобар ин, зарур шуморида мешавад, ки нишондиҳандаҳои асосии иқтисодии 

вилояти Суғд барои давраи солҳои 2010–2024 мавриди таҳлил қарор дода шуда, 

натиҷаҳои он дар диаграммаи 1 пешниҳод гарданд. 

Маълумоти диаграмма тамоюли тағйирёбии нишондиҳандаҳои асосии иқтисодии 

вилояти Суғдро дар давраи солҳои 2010–2024 инъикос менамояд. Таҳлил нишон 

медиҳад, ки байни ҳаҷми сармоягузорӣ ва нишондиҳандаҳои асосии макроиқтисодӣ 

робитаи муайян вуҷуд дорад, вале хусусияти ин робита дар давраҳои гуногун яксон 

набудааст. 

Ҳаҷми сармоягузорӣ дар маҷмуъ тамоюли афзоишро нишон медиҳад, ҳарчанд дар 

баъзе давраҳо тағйироти назаррас ба мушоҳида мерасад. Аз ҷумла, коҳиши ҳаҷми 

сармоягузорӣ дар солҳои 2011, 2013 ва 2018 ба назар мерасад, ки метавонад бо таъсири 

омилҳои дохилӣ ва берунӣ, тағйирёбии шароити иқтисодӣ, сатҳи фаъолияти 

сармоягузорӣ ва дигар равандҳои макроиқтисодӣ вобаста бошад. 

Манбаъ: тартиб додаи муаллиф дар асоси маълумоти оморӣ [12, с. 117]. 
 

Ин тамоюлро метавон бо таъсири буҳронҳои молиявии минтақавӣ ва ҷаҳонӣ, тағйирёбии 

конъюнктураи нархҳо дар бозори ашёи хом, инчунин ислоҳоти сохторӣ дар сиёсати дохилии 

сармоягузорӣ шарҳ дод. Дар баробари ин, афзоиши назарраси ҳаҷми сармоягузорӣ дар 

солҳои 2019, 2020 ва махсусан соли 2024 (904,1 млн. доллар) ба назар мерасад. Ин ҳолат 

нишон медиҳад, ки муҳити сармоягузорӣ ба маҷмӯи омилҳои дохилӣ ва берунӣ ҳассос буда, 

тағйирёбии онҳо метавонад ба динамикаи сармоягузорӣ таъсири мустақим расонад. 

дар сатҳи баланд нигоҳ дошта шуда, аз 100 фоиз зиёд мебошад, ки аз мавҷудияти тамоюли 

рушди устувори иқтисодӣ шаҳодат медиҳад. Нишондиҳандаи баландтарини афзоиши МММ дар 

соли 2021 ба қайд гирифта шуда, 127,02 фоизро ташкил додааст, ки бо сатҳи баланди 

сармоягузорӣ (734,6 млн. доллар) мувофиқат менамояд. Ин ҳолат нишон медиҳад, ки рушди 

иқтисодӣ метавонад ҳамчун омили муҳими ҷалби сармоягузорӣ баромад намояд. 

Музди миёнаи моҳонаи номиналӣ дар вилоят дар тамоми давраи таҳлилшаванда 

тамоюли устувори афзоишро нишон дода, аз 258,79 сомонӣ дар соли 2010 то 2148,16 

сомонӣ дар соли 2024 расидааст. Ин раванд аз баланд гардидани сатҳи даромади аҳолӣ 

шаҳодат дода, метавонад ба афзоиши талаботи дохилӣ ва ташаккули муҳити мусоиди 

иқтисодӣ барои рушди соҳибкорӣ ва сармоягузорӣ мусоидат намояд. 

Ҳиссаи андоз дар МММ тағйирёбии нисбатан мӯътадил доштааст. Афзоиши ин 

нишондиҳанда дар баъзе солҳо, аз ҷумла соли 2015 (13,97 фоиз), метавонад ба зиёд 

гардидани бори андозӣ ва таъсири эҳтимолии он ба фаъолияти сармоягузорӣ алоқаманд 

бошад. Дар баробари ин, коҳиши ҳиссаи андоз дар баъзе давраҳо, аз ҷумла соли 2020 (6,34 

фоиз), метавонад барои фароҳам овардани шароити мусоидтар ҷиҳати рушди фаъолияти 

иқтисодӣ замина гузорад. 

Афзоиши ҳаҷми истеҳсолоти саноатӣ яке аз омилҳои муҳими мусбати рушди 

иқтисодии минтақа ба ҳисоб меравад. Масалан, солҳои 2016 (135,3 фоиз) ва 2017 (131,5 

фоиз) сатҳи баланди афзоиши истеҳсолоти саноатиро нишон медиҳанд, ки бо сатҳи 

нисбатан баланди сармоягузорӣ ҳамоҳанг мебошад. Ин вобастагӣ аз он шаҳодат медиҳад, 

ки рушди бахши саноат метавонад ҳамчун омили муҳими ҷалби сармоягузорӣ ва таҳкими 

иқтидори истеҳсолии минтақа хизмат намояд. 

Сатҳи шуғл дар давраи таҳлилшаванда нисбатан устувор буда, дар ҳудуди аз 46,6 то 

53,4 фоиз тағйир ёфтааст. Афзоиши нишондиҳандаи шуғл, махсусан баъд аз соли 2020, аз 

беҳтар гардидани вазъи бозори меҳнат ва фароҳам омадани имкониятҳои нави иқтисодӣ 

шаҳодат медиҳад. 

Нишондиҳандаи шумораи сайёҳон дар давраи таҳлилшаванда тағйирёбии назаррас 

доштааст. Аз ҷумла, коҳиши шадиди он дар соли 2020 (31,1 фоиз) асосан бо таъсири 

маҳдудиятҳои вобаста ба пандемия алоқаманд мебошад. Бо вуҷуди ин, баъд аз соли 2020 

раванди барқароршавии босуръати соҳа ба мушоҳида расида, дар соли 2022 афзоиши 222,3 

фоизӣ ба қайд гирифта шудааст. Ин ҳолат нишон медиҳад, ки соҳаи сайёҳӣ ба таъсири 

омилҳои беруна ҳассос буда, ҳамзамон дорои иқтидори баланди барқароршавӣ ва рушди 

минбаъда мебошад. 

Хулоса, таҳлил нишон медиҳад, ки: сармоягузорӣ ба маҷмӯи омилҳо, аз ҷумла рушди 

МММ, сатҳи фаъолияти саноатӣ ва афзоиши музди меҳнат вобастагӣ дорад; омилҳои 

андозбандӣ ва таъсири омилҳои берунаи иқтисодӣ метавонанд ба фаъолияти сармоягузорӣ 

таъсири манфӣ расонанд; соҳаҳои саноат ва сайёҳӣ ҳамчун самтҳои муҳими рушди 

иқтисодӣ ва афзоиши иқтидори минтақавӣ баромад менамоянд. 

Бо вуҷуди мавҷудияти тамоюлҳои мусбати рушди иқтисодӣ, яке аз мушкилоти асосӣ 

сатҳи нокифояи таҷдиди технологӣ ба ҳисоб меравад. Тақрибан 55 фоизи корхонаҳои 

саноатӣ бо таҷҳизоти муосир таъмин мебошанд. Ин ҳолат боиси паст гардидани 

ҳосилнокии меҳнат, афзоиши хароҷоти истеҳсолӣ ва маҳдуд шудани имкониятҳои 

рақобатпазирии корхонаҳо дар бозорҳои байналмилалӣ мегардад. 

Аз нуқтаи назари назарияи рушди инноватсионӣ, маҳдудияти технологӣ метавонад ба 

коҳиши самаранокии истеҳсолот, суст гардидани равандҳои навсозӣ ва маҳдуд шудани 

имконияти ташкили арзиши иловашуда оварда расонад. Бинобар ин, баланд бардоштани 

сатҳи таҷдиди технологӣ, ҷорӣ намудани навгониҳои истеҳсолӣ ва рушди иқтидори 

инноватсионии корхонаҳо бояд ҳамчун яке аз самтҳои афзалиятноки сиёсати саноатии 

минтақа муайян карда шавад. 

Иқтидорҳои стратегии инноватсионӣ дар афзоиши иқтидори саноатии минтақаҳо бо 

таваҷҷуҳ ба ҳаҷм ва самтҳои муҳиме равона гардидаанд, ки барои таъмини рушди 

устувори иқтисодӣ ва технологӣ заруранд. Модернизатсия ва навсозии технологӣ, таҷдиди 

фондҳои асосӣ, рушди инфрасохтори инноватсионӣ ва таҳкими сармояи инсонӣ аз ҷумлаи 

самтҳои муҳимтарине мебошанд, ки ба таъмини рушди устувор ва баланд бардоштани 

самаранокии истеҳсолот мусоидат менамоянд. 

Илова бар ин, таҳкими муҳити институтсионалӣ ва фароҳам овардани шароити мусоиди 

сармоягузорӣ барои ҷалби технологияҳои пешрафта дар рушди инноватсионӣ нақши муҳим 

мебозад. Модернизатсияи технологӣ, ҷорӣ намудани технологияҳои рақамӣ ва автоматизатсия 

ба баланд гардидани ҳосилнокии меҳнат ва самаранокии истеҳсолот мусоидат намуда, барои 

баланд бардоштани рақобатпазирии саноати минтақаҳо замина фароҳам меорад. 

Таҷдиди фондҳои асосӣ ва иваз намудани таҷҳизоти фарсуда дар корхонаҳои саноатии 

калон ва миёна имкон медиҳад, ки инфрасохтор ва равандҳои истеҳсолӣ ба талаботи 

муосир мутобиқ гарданд. Рушди паркҳои технологӣ ва минтақаҳои озоди иқтисодӣ ҳамчун 

механизмҳои муҳими рушди инноватсионӣ ва ҷалби сармоягузориҳои мустақим хизмат 

намуда, дар натиҷа ба таҳкими самаранокии иқтисодӣ ва рақобатпазирии минтақавӣ 

мусоидат менамоянд. 

Таҳкими сармояи инсонӣ ва такмили низоми таҳсилоти касбӣ мутобиқи талаботи муосир 

барои омода намудани кадрҳои соҳибихтисос, ки метавонанд ба рушди технологӣ ва 

инноватсионӣ мусоидат намоянд, аҳаммияти муҳим дорад. Муҳити институтсионалии муосир, 

ки ба таҳкими заминаҳои ҳуқуқӣ ва иқтисодӣ ва васеъ намудани имкониятҳои сармоягузорӣ 

мусоидат менамояд, низ дар рушди иқтисодиёти минтақаҳо нақши муҳим мебозад. 

Барномаҳои давлатӣ, аз ҷумла Стратегияи рушди саноат, ки ба баланд бардоштани 

сатҳи истифодаи иқтидорҳои истеҳсолӣ ва диверсификатсияи сохтори истеҳсолот равона 

шудаанд, метавонанд ба таҳкими устувории иқтисоди миллӣ ва афзоиши саҳми соҳаи 

саноат дар ММД мусоидат намоянд. Татбиқи ин ҳадафҳо дар оянда ба рушди иқтисодии 

минтақаҳо ва баланд бардоштани рақобатпазирии кишвар мусоидат хоҳад кард. 

